
(ᐊᖏᕈᑕᐅᔪᖅ ᒪᑦᓯ 14, 2008) 
 
ᓄᓇᕗᑦ ᑲᒥᓯᓇᖓᑦ, ᑖᒃᑯᓄᖓ ᐊᒻᒪᓗ ᐅᖃᐅᔾᔭᐅᒋᐊᕐᓗᓂ ᐊᖏᖅᑕᐅᓗᓂᓗ ᒪᓕᒐᓕᐅᕐᕕᒻᒧᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 

ᑐᑭᖏᑦ  
 
ᑐᑭᓕᐅᖅᑕᐅᓯᒪᓂᖏᑦ  
1. (1) ᐅᕙᓂ ᐱᖁᔭᕐᒥ,  
 
“ᑲᑐᔨᖃᑎᒌᑦ” ᑐᑭᖃᕐᑐᖅ ᓄᓇᑦᓯᐊᒥ ᑲᑐᔨᖃᑎᒌᑦ ᐃᓕᑕᕆᔭᐅᓯᒪᔪᓂᒃ ᐃᓕᓐᓂᐊᕐᓯᒪᓂᕐᑯᑦ 
ᐊᐅᓚᐅᓯᕆᔨᓂᒃ ᐊᒻᒪ ᐅᔭᕋᒃᓯᐅᕐᑏᑦ, ᑲᔪᓯᓂᐊᕐᑐᑦ ᐃᓚᑲᓐᓂᖓᓂ 2 ᑕᒡᕙᓂ ᓴᓇᔭᐅᓂᐊᖅᑐᓄᑦ 
ᐋᖅᑭᒃᓱᐃᔨᓄᑦ ᑎᑎᕋᖅᑏᑦ, ᓄᓇᓕᕆᔩᑦ ᐊᒻᒪ ᓄᓇᐅᑉ ᖃᓄᐃᓕᐅᕐᓂᕆᔭᖏᓐᓂᒃ ᓄᓇᓕᕆᔩᑦ 
ᐱᖁᔭᖓᓂᒃ (ᓄᓇᑦᓯᐊᒥ); (Association)    
 
“ᓚᐃᓴᓐᓯᓕᔭᖅᑎ” ᑐᑭᖃᖅᑐᖅ ᐊᑎᖃᖃᑕᐅᔪᖅ ᑲᑐᔨᖃᑎᒌᖕᓅᑦ ᓚᐃᓴᓐᓯᓕᔭᖅᑎᐅᔪᖅ; 
(licensee)  
 
“ᐃᓚᒋᔭᐅᔪᖅ” ᑐᑭᖃᖅᑐᖅ ᑭᓇᑐᐃᓐᓇᖅ ᐊᑎᖃᖃᑕᐅᔪᖅ ᑲᑐᔨᖃᑎᒌᓄᑦ ᐃᓚᒋᔭᐅᓪᓗᓂ 
(member)  
 
“ᐃᓚᒋᔭᐅᔪᖅ ᐃᓕᓐᓂᐊᓯᓐᓈᑦ” ᑐᑭᖃᕐᑐᖅ ᑭᓇᑐᐃᓐᓇᖅ ᐊᑎᖃᖃᑕᐅᔪᖅ ᑲᑐᔨᖃᑎᒌᖕᓄᑦ 
ᐃᓚᐅᓪᓗᓂ ᐃᓕᓐᓂᐊᕐᓯᓈᖅᓱᓂ; (member-in-training)  
 
“ᐱᔪᓐᓇᐅᑎᒥᒃ ᑎᒍᒥᐊᖅᑎ” ᑐᑭᖃᖅᑐᖅ ᑎᒥᖁᑎ, ᐱᓕᕆᖃᑎᒌᓂᒃ, ᑯᐊᐳᕇᓴᐅᔪᒥᒃ ᐅᕙᓘᓐᓃᑦ 
ᑲᑐᔨᖃᑎᒌᖕᓂᕐᒥᒃ ᑭᒃᑯᑐᐃᓐᓇᕐᓂᒃ ᐊᑎᖃᖃᑕᐅᔪᓂᒃ ᐱᔪᓐᓇᐅᑎᒥᒃ ᑎᒍᒥᐊᖅᑎᐅᓪᓗᑎᒃ ᐊᒻᒪ 
ᑎᒍᒥᐊᖅᑎᐅᓪᓗᑎᒃ ᐱᔪᓐᓇᐅᑎᒥᒃ ᑐᓂᔭᐅᓯᒪᔪᕐᒥᒃ ᒪᓕᒡᓗᒍ ᐃᓚᑲᓐᓂᖓᓂᒃ 23(3) ᑕᕙᓂ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑏᑦ, ᓄᓇᓕᕆᔩᑦ ᐊᒻᒪ ᓄᓇᐅᑉ 
ᖃᓄᐃᓕᐅᕐᓂᕆᔭᖏᓐᓂᒃ ᓄᓇᓕᕆᔩᑦ ᐱᖁᔭᖓᓂᒃ (ᓄᓇᑦᓯᐊᒥ); (permit holder)    
 
“ᐃᓕᓯᒪᓂᖃᖅᑐᖅᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎ” ᑐᑭᖃᕐᑐᖅ ᑭᓇᑐᐃᓐᓇᖅ 
ᐃᓚᒋᔭᐅᔪᖅ ᐅᕙᓘᓐᓃᑦ ᓚᐃᓴᓐᓯᖃᖅᓱᓂ ᐱᔪᓐᓇᕐᓂᖃᖅᑎᑕᐅᔪᖅ ᓴᓇᔭᐅᓂᐊᖅᑐᓄᑦ 
ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ (professional engineer)     
 
“ᐃᓕᑦᑎᓯᒪᓂᓕᒃ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᖅ” ᑐᑭᖃᖅᑐᖅ 
ᐱᓕᕆᐊᖃᖅᑐᖅ ᑖᓐᓇ ᐸᕐᓇᐃᔭᐃᖃᑕᕐᓂᕐᒥᒃ, ᐋᖅᑭᒃᓱᐃᖃᑕᕐᓂᕐᒥᒃ, ᓴᖅᑭᑦᓯᖃᑕᕐᓂᕐᒥᒃ, 
ᐆᒃᑐᕋᖃᑕᕐᓂᕐᒥᒃ, ᖃᐅᔨᓴᖃᑕᕐᓂᕐᒥᒃ, ᕿᒥᕈᖃᑕᕐᓂᕐᒥᒃ, ᐃᑲᔪᖃᑕᕐᓂᕐᒥᒃ, ᖃᐅᔨᒃᑲᐃᖃᑕᕐᓂᕐᒥᒃ, 
ᑐᑭᒧᐊᒃᑎᑦᓯᖃᑕᕐᓂᕐᒥᒃ ᐅᕙᓘᓐᓃᑦ ᐊᖏᔪᖅᑳᖑᓂᕐᒥᒃ, ᐅᕙᓘᓐᓃᑦ ᓴᓇᔭᐅᓂᐊᖅᑐᓄᑦ 

ᐋᖅᑭᒃᓱᐃᔨᓄᑦ ᑎᑎᕋᖅᑎᓂᕐᒧᑦ ᑕᒪᒃᑯᓂᖓ ᓇᑦᓕᑐᐃᓐᓇᖏᓐᓂᒃ ᐱᖁᔭᐃᑦ, 
ᐊᑐᖅᑕᐅᔭᕆᐊᓕᖕᓂᒃ ᐋᖅᑭᒃᓱᐃᕕᐅᖃᑕᖅᑐᑦ ᐊᑐᕐᑕᐅᓂᐊᖅᑐᓂᒃ ᐊᐅᓚᐅᓯᕆᓂᕐᒧᑦ 
ᓯᕗᓪᓕᐅᔭᐅᔭᕆᐊᓕᒃᓂᒃ; (professional engineering)  
 
“ᐃᓕᓯᒪᓂᖃᕐᓗᓂ ᓄᓇᓕᕆᓂᖅ” ᑐᑭᖃᖅᐳᖅ ᖃᓄᐃᓕᐅᕐᓂᖃᕐᓗᓂ ᑎᑎᖅᑲᓕᐅᕐᓗᓂ, 
ᕿᒥᕐᕈᓗᓂ, ᖃᐅᔨᓴᕐᓗᓂ, ᑐᑭᓕᐅᕆᓗᓂ ᐅᕝᕙᓘᓐᓃᑦ ᐅᓂᒃᑳᓕᐅᕐᓗᓂ ᓄᓇᐅᑉ 
ᓱᓇᖁᑎᖏᓐᓂᒃ ᐅᕝᕙᓘᓐᓃᑦ ᐱᔾᔪᑎᒃᓴᖏᓐᓂᒃ, ᑕᑕᑎᕈᑎᓂᒃ ᐅᕝᕙᓘᓐᓃᑦ ᑲᒪᒋᔭᐅᔾᔪᑎᓂᒃ, 
ᐅᕝᕙᓘᓐᓃᑦ ᐊᐅᓚᑦᑎᓗᓂ ᓇᓕᒥᐊᖓᓂᒃ ᐱᖁᔭᓂᒃ, ᑐᒃᓯᕋᕈᑕᐅᔭᕆᐊᓕᒃ 
ᓯᕗᓪᓕᐅᔾᔭᐅᔭᕆᐊᓕᖕᓂ ᐅᔭᕋᓕᕆᓂᕐᒥᒃ, ᓄᓇᐅᑉ ᖃᓄᐃᓕᐅᖅᐸᓪᓕᐊᓂᖓ ᐊᕙᑎᖏᓪᓗ 
ᐅᕝᕙᓘᓐᓃᑦ ᓄᓇᐅᑉ ᐋᖅᑭᒃᓱᖅᓯᒪᓂᖏᑦᑕ ᐊᒻᒪ ᐊᓯᔾᔨᖅᐸᓪᓕᐊᓂᖏᑦ; (professional 
geoscience)  
 
“ᐃᓕᑦᑎᓯᒪᓂᖃᖅᑐᖅ ᓄᓇᓕᕆᔨ” ᑐᑭᖃᖅᐳᖅ ᐃᓚᒋᔭᐅᖃᑕᐅᓗᓂ ᐅᕝᕙᓘᓐᓃᑦ 
ᓚᐃᓴᓐᓯᖃᖅᑐᖅ ᐊᔪᙱᓐᓂᖃᑦᑎᐊᖅᑐᖅ ᓄᓇᓕᕆᓂᕐᒥᒃ; (geoscientist)  
 
“ᐊᑎᓕᐅᖅᑎ” ᑐᑭᖃᖅᐳᖅ ᐃᓚᒋᔭᐅᓗᓂ, ᓚᐃᓴᓐᓯᖃᕐᓗᓂ ᐅᕝᕙᓘᓐᓃᑦ ᐃᓚᒋᔭᐅᔪᖅ 
ᐃᓕᓐᓂᐊᓯᓐᓈᑦ; (registrant)  
 
“ᐊᑎᓕᐅᕐᓂᖅ” ᑐᑭᖃᖅᐳᖅ ᐊᑎᓕᐅᕐᓂᖅ ᐃᓚᒋᔭᐅᓂᐊᕐᓗᓂ, ᓚᐅᓴᓐᓯᖃᕐᓗᓂ ᐅᕝᕙᓘᓐᓃᑦ 
ᐃᓚᒋᔭᐅᓗᓂ ᐃᓕᓐᓂᐊᓯᓐᓈᑦ ᒪᓕᒡᓗᒍ ᐃᓚᖓᓂᒃ 16-ᒥ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ 
ᑎᑎᕋᖅᑏᑦ ᐊᒻᒪ ᐅᔭᕋᒃᑕᕆᐊᐸᒃᑐᓄᑦ ᐃᓕᓯᒪᓂᓕᒃᓄᑦ ᐱᖁᔭᖓᓂᒃ (ᓄᓇᑦᓯᐊᒥ), ᐅᕝᕙᓘᓐᓃᑦ 
ᐊᑎᓕᐅᕐᓗᓂ ᐱᔪᓐᓇᐅᑎᖃᕐᓗᓂ ᒪᓕᒡᓗᒍ ᐃᓚᖓᑦ 23 ᑕᐃᑲᙵᑦ ᐱᖁᔭᕐᒥ. (registration)  
 
ᑐᑭᖓᑦ ᑲᒪᔨᓪᓚᕆᐅᑉ   

(2) ᐱᔾᔪᑎᖏᑦᑕ ᑖᔅᓱᒪ ᐱᖁᔭᐅᑉ ᐊᑐᕐᓗᒍ, ᐃᓄᒃ ᐱᓕᕆᓂᕋᖅᑕᐅᕗᖅ ᒪᓕᒡᓗᒍ 
ᑲᒪᔨᓪᓚᕆᐅᑉ ᐃᓕᑦᑎᓯᒪᓂᖃᖅᑐᒧᑦ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᓄᑦ 
ᐅᕝᕙᓘᓐᓃᑦ  ᐃᓕᓯᒪᓂᖃᖅᑐᖅ ᓄᓇᓕᕆᔨᒧᑦ ᑭᓯᐊᓂ ᖃᓄᐃᓕᖓᓂᖓᑦ ᐱᓕᕆᓂᖓ 
ᑲᒪᒋᔭᐅᓂᖓ ᑕᐃᒫᒃ ᐃᓕᑦᑎᓯᒪᓂᖃᖅᑐᖅ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ 
ᐅᕝᕙᓘᓐᓃᑦ ᐃᓕᓯᒪᓂᖃᖅᑐᖅ ᓄᓇᓕᕆᔨᒧᑦ ( 

(a)  ᐃᓱᒪᓕᐅᖅᓯᒪᓐᓂᕈᓂ ᓱᓇᕈᓘᔭᕐᓄᑦ ᐊᑐᐊᒐᓕᕆᓂᕐᒧᑦ ᐊᒻᒪ 
ᐋᖅᑭᒃᓱᐃᓂᕐᒧᑦ; ᐊᒻᒪ  

(b)  ᐊᑐᖅᓯᒪᓐᓂᕈᓂ ᐃᓕᑦᑎᓯᒪᓂᕆᔭᖓᓂᒃ ᐃᓱᒪᓕᐅᕐᓂᕐᒧᑦ ᑕᒪᒃᑭᖅ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ ᐅᕝᕙᓘᓐᓃᑦ 
ᓄᓇᓕᕆᓂᕐᒧᑦ ᑲᒪᒋᔭᐅᔪᓂᒃ ᐃᓕᔭᐅᓯᒪᔪᑦ ᐸᕐᓇᐅᑎᓂᒃ, 
ᐋᖅᑭᒃᓱᖅᑕᐅᓯᒪᓂᕆᔭᖏᓐᓄᑦ, ᓇᓗᓇᐃᔭᖅᑕᐅᓯᒪᔪᓄᑦ, ᐅᓂᒃᑳᓕᐊᓄᑦ 
ᐅᕝᕙᓘᓐᓃᑦ ᐊᓯᖏᓐᓄᑦ ᑎᑎᖅᑲᓄᑦ ᑐᕌᖓᔪᓄᑦ ᑲᒪᔨᐅᓂᕐᒧᑦ 
ᐊᑐᖅᑕᐅᕙᒃᑐᓄᑦ.  

ᐱᔪᓐᓇᕐᓂᖏᑦ ᑲᑐᑦᔨᖃᑎᒌᑦ  
 
ᐱᔪᓐᓇᕐᓂᖏᑦ ᐊᒻᒪ ᐊᐅᓚᓂᖏᑦ ᑲᑐᑦᔨᖃᑎᒌᑦ  
2.  ᑲᑐᔾᔨᖃᑎᒌᑦ ᐱᔪᓐᓇᕐᓂᖃᖅᐳᑦ ᐅᕝᕙᓘᓐᓃᑦ ᐱᔪᓐᓇᕐᓂᕐᒥᒃ ᐊᑐᕈᓐᓇᖅᐳᑦ, ᓄᓇᕗᑦ 
ᐃᓗᐊᓂ, ᐊᔾᔨᒌᒃᑐᓂᒃ ᐱᔪᓐᓇᕐᓂᕐᓂᒃ ᐊᒻᒪ ᐊᐅᓚᓂᖏᓐᓂᒃ ᒪᓕᒐᕋᓛᓂᒃ ᐱᓕᕆᐊᖏᓐᓂᒃ 
ᐃᓕᑦᑎᓯᒪᓂᖃᖅᑐᑦ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒥᒃ, ᐊᒻᒪ 
ᐃᓕᑦᑎᓯᒪᓂᖃᖅᑐᑦ ᓄᓇᓕᕆᔩᑦ, ᐃᓚᖃᕐᓗᒍ ᓱᐊᒃᓯᓂᕐᒥᒃ ᐊᑎᓕᐅᖅᑎᒥᒃ ᐊᒻᒪ ᐱᔪᓐᓇᐅᑎᒥᒃ 
ᑎᒍᒻᒥᔨᒥᒃ ᑐᕌᖓᔪᒥᒃ ᖃᓄᐃᓕᐅᕐᓂᕆᔭᖏᓐᓂᒃ ᓄᓇᕗᑦ ᐃᓗᐊᓂ, ᐱᖃᖅᑎᓪᓗᒋᑦ ᑲᑐᔾᔨᖃᑎᒌᑦ 
ᐊᒻᒪ ᐊᑐᕈᓐᓇᖅᑎᓪᓗᒋᑦ ᓄᓇᑦᓯᐊᑉ ᐃᓗᐊᓂ ᑐᕌᖓᔪᓂᒃ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ 
ᑎᑎᕋᖅᑏᑦ, ᓄᓇᓕᕆᔩᑦ ᐊᒻᒪ ᓄᓇᐅᑉ ᖃᓄᐃᓕᐅᕐᓂᕆᔭᖏᓐᓂᒃ ᓄᓇᓕᕆᔩᑦ ᐱᖁᔭᖓᓂᒃ 
(ᓄᓇᑦᓯᐊᒥ).  
 

ᐱᓕᕆᓂᖃᕐᓂᖅ   
 
ᐊᑐᖅᑕᐅᔭᕆᐊᖃᙱᑦᑐᑦ  
3.  (1) ᒪᓕᒡᓗᒍ ᑖᓐᓇ ᐱᖁᔭᖅ, ᐃᓄᒃᑕᖃᔾᔮᖏᓚᖅ ᐊᓯᒋᔭᖓᑕ ᐃᓚᒋᔭᐅᖃᑕᐅᔪᓄᑦ, 
ᓚᐃᓴᓐᓯᖃᖅᑐᓄᑦ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ ᑎᒍᒻᒥᔨᓄᑦ ᐃᒫᒃ   

(a)  ᐱᓕᕆᓂᖃᕐᓗᓂ ᐊᑐᖅᑕᐅᕙᒃᑐᓂᒃ ᐃᓕᓯᒪᓂᖃᖅᑐᓄᑦ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ ᐅᕝᕙᓘᓐᓃᑦ 
ᐃᓕᓯᒪᓂᖃᖅᑐᒥᒃ ᓄᓇᓕᕆᓂᕐᒥᒃ;  

(b)  ᐊᑐᕐᓂᐊᕐᑐᒥᒃ, ᓂᐱᑎᒍᑦ ᐅᕝᕙᓘᓐᓃᑦ ᐊᓯᐊᒍᑦ, ᑕᐃᒎᓯᐊᖓᑦ 
“ᐃᓕᑦᑎᓯᒪᓂᓕᒃᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎ”, 
“engineer”, “ᐃᓕᑦᑎᓯᒪᓂᓕᒃ ᓄᓇᓕᕆᔨ”, “professional 
geoscientist”, ᐅᕝᕙᓘᓐᓃᑦ ᓇᓕᒥᐊᖓᑦ ᐊᑐᖅᑕᐅᕙᒃᑐᑦ ᐅᕝᕙᓘᓐᓃᑦ 
ᓇᐃᒡᓕᒋᐊᖅᓯᒪᔪᑦ ᑕᐃᒃᑯᓂᖓᑦ ᑕᐃᒎᓯᓂᒃ;  

(c)  ᐊᑐᕐᓂᐊᖅᑐᒥᒃ, ᓂᐱᑎᒍᑦ ᐅᕝᕙᓘᓐᓃᑦ ᐊᓯᐊᒍᑦ, ᓇᓕᒥᐊᖓᓂᒃ ᐊᑎᕐᒥᒃ, 
ᑕᐃᒎᓯᕐᒥᒃ, ᐃᖅᑲᓇᐃᔮᒥᒃ ᑎᒃᑯᐊᖅᑕᐅᓂᕐᒥᒃ ᐅᕝᕙᓘᓐᓃᑦ ᐃᓂᒥᒃ 
ᓇᓗᓇᐃᔭᐃᕈᑎᒥᒃ ᑕᐃᒫᒃ ᑕᐃᒎᓯᖓ “ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ 
ᑎᑎᕋᖅᑎ”, “engineer”, “ᓄᓇᓕᕆᔨ”, “geoscientist” ᓴᖅᑭᒃᑯᓂ, 
ᐅᕝᕙᓘᓐᓃᑦ ᐊᑐᕈᓂ ᓇᓕᒥᐊᖓᓂᒃ ᐅᕝᕙᓘᓐᓃᑦ ᓇᐃᒡᓕᒋᐊᖅᓯᒪᔪᑦ 
ᑕᐃᒃᑯᓂᖓ ᐊᑎᓂᒃ, ᑕᐃᒎᓯᓂᒃ, ᑎᒃᑯᐊᖅᑕᐅᓯᒪᔪᑦ ᐅᕝᕙᓘᓐᓃᑦ 
ᓇᓗᓇᐃᔭᐃᔾᔪᑎᑦ ᑕᐃᒫᒃ ᓇᓗᓇᐃᖅᓯᙳᐊᕈᑕᐅᓇᔭᖅᑐᑦ ᐃᓄᒃ 
ᐃᒪᐃᒃᑯᓂ  
(i)  ᐃᓕᓯᒪᓂᖃᖅᑐᖅ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎ 

ᐅᕝᕙᓘᓐᓃᑦ ᐃᓕᓯᒪᓂᖃᖅᑐᖅ ᓄᓇᓕᕆᔨᐅᒍᓂ, ᐅᕝᕙᓘᓐᓃᑦ  
(ii)  ᐃᓄᒃ ᐊᔪᙱᑦᑎᐊᕐᓗᓂ ᐃᓕᓯᒪᓂᖃᖅᑐᖅ ᓴᓇᔭᐅᓂᐊᖅᑐᓄᑦ 

ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓗᓂ ᐅᕝᕙᓘᓐᓃᑦ ᐃᓕᓯᒪᓂᖃᖅᑐᖅ 
ᓄᓇᓕᕆᔨᐅᓗᓂ; ᐅᕝᕙᓘᓐᓃᑦ  

(d)  ᒪᓂᓴᐃᓗᓂ, ᑕᐃᒫᒃ ᐃᓄᒃ ᑕᑯᒃᓴᐅᓗᓂ ᐃᒪᐃᑦᑑᓂᕋᕐᓗᓂ, ᐅᕝᕙᓘᓐᓃᑦ 
ᐃᓅᓯᖃᕐᓗᓂ ᑕᐃᒫᒃ ᐃᓱᒪᑎᑦᑎᓗᓂ ᐃᓕᓯᒪᓂᖃᕐᓂᕋᐃᓗᓂ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ ᐅᕝᕙᓘᓐᓃᑦ 

ᐃᓕᓯᒪᓂᖃᕐᓂᕋᐃᓗᓂ ᓄᓇᓕᕆᔨᐅᓂᕐᒧᑦ ᐅᕝᕙᓘᓐᓃᑦ ᐃᓄᒃ 
ᐊᔪᙱᓐᓂᖃᕐᓂᕋᐃᓗᓂ.  

 
ᐃᓚᓕᐅᑎᓯᒪᙱᓐᓂᖅ  

(2) ᑕᐃᒎᓯᖓᑦ “ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎ”, (engineer), 
“ᓄᓇᓕᕆᔨ” ᐅᕝᕙᓘᓐᓃᑦ (geoscientist) ᐊᑐᖅᑕᐅᔪᓐᓇᖅᐳᑦ ᐃᓄᖕᒧᑦ ᐊᑎᓕᐅᖅᑕᐅᓯᒪᔪᖅ 
ᑲᑐᔾᔨᖃᑎᒌᒃᑎᒍᑦ ᐃᓚᒋᔭᐅᖃᑕᐅᓗᓂ-ᐃᓕᓐᓂᐊᓯᓐᓈᑦ ᐱᓕᕆᑎᓪᓗᒍ ᑲᒪᔨᒋᔭᖃᕐᓗᓂ 
ᐃᓕᓯᒪᓂᓕᖕᒥᒃ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᒥᒃ ᐅᕝᕙᓘᓐᓃᑦ ᐃᓕᓯᒪᓂᓕᖕᒥᒃ 
ᓄᓇᓕᕆᔨᒥᒃ, ᑕᐃᒫᒃ ᖃᓄᐃᓕᐅᕈᑎᒋᔭᖏᑦ ᒪᓕᒡᓗᒋᑦ.  
 
ᐃᖅᑲᓇᐃᔮᖏᑦ ᐃᓕᑦᑎᓯᒪᓂᖃᖅᑐᓄᑦ  

(3) ᐃᓄᒃ ᐃᖅᑲᓇᐃᔭᕐᓂᐊᖏᓚᖅ ᑳᓐᑐᕌᒃ-ᖃᕐᓗᓂ ᐃᓄᒃ, ᐊᓯᖓᓂᒃ ᐃᓚᒋᔭᐅᔪᒥᒃ, 
ᓚᐃᓴᓐᓯᖃᖅᑐᒥᒃ ᐅᕝᕙᓘᓐᓃᑦ ᐱᔪᓐᓇᐅᑎᖃᖅᑐᒥᒃ, ᐊᑐᕐᓂᐊᕐᓗᓂᔾᔪᒃ ᐃᓕᑦᑎᓯᒪᓂᖃᕐᓂᕐᒧᑦ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ ᐅᕝᕙᓘᓐᓃᑦ ᐃᓕᑦᑎᓯᒪᓂᖃᕐᓂᕐᒧᑦ 
ᓄᓇᓕᕆᔨᒧᑦ.  
 
ᓄᖅᑲᖅᑎᑦᑎᓂᖅ  

(4) ᓄᓇᕗᑦ ᐃᖅᑲᖅᑐᐃᔨᓕᕆᔨᒃᑯᖏ ᐃᒪᐃᑐᐃᓐᓇᕆᐊᖃᖅᐳᑦ, ᑐᒃᓯᕋᕈᑎᒃ 
ᑲᑐᔾᔨᖃᑎᒌᒃᑐᑦ, ᐊᖏᕈᓐᓇᖅᐳᑦ ᓄᖅᑲᖅᑎᑦᑎᓂᕐᒥᒃ ᐱᑎᑕᐅᑦᑕᐃᓕᔪᕐᒥᒃ ᐃᓄᖕᒥᒃ 
ᓯᖁᒥᑦᑎᓯᒪᔪᖅ ᐃᓚᖓᓂᒃ ᑎᑎᕋᖅᓯᒪᔪᒥᒃ (1)-ᒥ ᐅᕝᕙᓘᓐᓃᑦ (3)-ᒥ ᑕᐃᒫᒃ 
ᓯᖁᒥᑦᑎᒃᑲᓐᓂᔾᔮᖏᒻᒪᑦ ᑕᐃᑲᙵᑦ ᐃᓚᖓᓂᒃ ᑎᑎᕋᖅᓯᒪᔪᒥᒃ.  
 
ᐃᓚᐅᑎᑕᐅᙱᓐᓂᖏᑦ ᐊᓯᖏᑦ ᐃᓕᑦᑎᓯᒪᓂᖃᖅᑐᓄ 

(5) ᓇᓕᒥᐊᖓᑦ ᐃᓗᓕᖓᓂᒃ ᑖᔅᓱᒪ ᐊᑐᕐᓂᖃᙱᓚᑦ ᐅᑯᓄᖓ  
(a)  ᐃᓄᒃ ᐃᒡᓗᒃᓴᓕᐅᖅᑎᐅᓂᕐᒥᓂᒃ ᐊᑐᕈᓂ, ᐱᓕᕆᐊᖓᑦ ᑐᕌᖓᒍᓂ 

ᐃᒡᓗᒃᓴᓕᐅᖅᑎᐅᓂᕐᒧᑦ,  
(b)  ᐃᓄᒃ ᐃᖅᑲᓇᐃᔭᖅᑎᐅᒍᓂ ᑲᓇᑕᒥ ᓄᓇᓕᕆᓂᕐᒧᑦ ᖃᐅᔨᓴᖅᑎᐅᓗᓂ 

ᒪᓕᒡᓗᒍ ᑲᓇᑕᒥ ᓄᓇᓕᕆᓂᕐᒧᑦ ᖃᐅᔨᓴᖅᑎᑦ ᐱᖁᔭᖓᓂᒃ, 
ᑲᒪᒋᔭᕆᐊᖃᖅᑕᖏᑦ ᑐᕌᖓᑐᐃᓐᓇᕐᓗᑎᒃ ᓄᓇᓕᕆᓂᕐᒧᑦ 
ᖃᐅᔨᓴᕐᓂᕐᒧᑦ,  

(c)  ᐃᓄᒃ ᐅᔭᕋᖕᓂᐊᖅᑐᓕᕆᓂᕐᒧᑦ ᖃᐅᔨᓴᖅᑎᐅᒍᓂ, ᐅᕝᕙᓘᓐᓃᑦ  
(d)  ᐃᓚᒋᔭᐅᒍᓂ ᑲᓇᑕᒥ ᐅᓇᑕᖅᑐᒃᓴᖏᓐᓄᑦ ᐃᖅᑲᓇᐃᔮᖃᕐᓗᓂ 

ᐅᓇᑕᖅᑐᒃᓴᓃᓪᓗᓂ,  
ᑭᓯᐊᓂ ᓇᖕᒥᓂᖅ ᐃᓕᑦᑎᓯᒪᓂᕋᐃᔭᕆᐊᖃᙱᑦᑐᖅ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ 
ᑎᑎᕋᖅᑎᐅᓗᓂ ᐅᕝᕙᓘᓐᓃᑦ ᐃᓕᑦᑎᓯᓂᕋᐃᔭᕆᐊᖃᙱᑦᑐᖅ ᓄᓇᓕᕆᔨᐅᓂᕐᒧᑦ.  
 
ᐃᓚᐅᑎᑕᐅᙱᓐᓂᖅ ᓇᖕᒥᓂᖅ ᐱᓕᕆᐊᕆᔭᐅᔭᕆᐊᖃᖅᑐᓂᒃ  

(6) ᓇᓕᒥᐊᖓᑦ ᐃᓗᓕᖏᑦ ᑖᔅᓱᒪ ᐃᓚᖓᓂᒃ ᐱᑎᑦᑎᑦᑕᐃᓕᕗᑦ ᐃᓄᖕᒥᒃ ᐃᒫᒃ  
(a)  ᑲᒪᒋᔭᖃᕐᓗᓂ ᖃᓄᒥᐊᖅ ᐃᓕᑦᑎᓯᒪᓂᓕᖕᒥ ᓴᓇᔭᐅᓂᐊᖅᑐᓄᑦ 

ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ ᓇᖕᒥᓂᖅ ᐃᒡᓗᖁᑎᒥᓂ, ᐅᕝᕙᓘᓐᓃᑦ 
ᐸᕐᓇᐅᑕᐅᓯᒪᔪᒥᒃ ᐃᓂᒥᒃ, ᐃᒡᓗᖁᑎᒋᔭᐅᔪᒥᒃ; ᐊᒻᒪ  

(b)  ᐃᑲᔪᕐᓗᓂ ᑲᒪᒋᔭᕆᐊᖃᖅᑕᖏᓐᓂᒃ ᐃᓕᑦᑎᓯᒪᓂᖃᖅᑑᑉ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ 
ᓇᓗᓇᐃᔭᖅᑕᐅᓯᒪᔪᖅ ᑎᑎᕋᖅᓯᒪᓂᕐᒥ (a)-ᒥ.  

 
ᓇᓗᓇᐃᒃᑯᑕᖅ ᐱᓕᕆᐊᖃᕈᓐᓇᕐᓂᕐᒧᑦ  

(7) ᐱᔾᔪᑎᖏᑦ ᐱᓪᓗᒋᑦ ᑖᔅᓱᒪ ᐃᓚᖓᓂᒃ ᑎᑎᕋᖅᓯᒪᔪᒥᒃ, ᓇᓗᓇᐃᒃᑯᑕᕐᒥᒃ ᐊᑕᐅᓯᕐᒥᒃ 
ᐃᓕᑦᓯᒪᓂᓕᖕᒥᒃ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒧᑦ ᐅᕝᕙᓘᓐᓃᑦ 
ᐃᓕᑦᓯᒪᓂᓕᖕᒥᒃ ᓄᓇᓕᕆᓂᕐᒥᒃ ᓇᓗᓇᐃᒃᑯᑕᐅᕗᖅ ᐊᑐᕐᓂᕐᒥᓂᒃ ᐃᓕᑦᑎᓯᒪᓂᕐᒥᒃ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᕐᒥᒃ ᐅᕝᕙᓘᓐᓃᑦ ᐃᓕᑦᑎᓯᒪᓂᕐᒥᒃ 
ᓄᓇᓕᕆᔨᐅᓂᕐᒥᒃ, ᓇᓕᒥᐊᖓᑦ ᐊᑐᖅᑕᐅᓂᖓ ᒪᓕᒡᓗᒍ.  
 
ᑕᐃᒎᓯᕐᒥᒃ ᐊᑐᕐᓂᖅ  
4.  (1) ᐊᑯᓐᓂᖓᓂᒃ ᐊᑎᓕᐅᖅᓯᒪᑎᓪᓗᒍ, ᐃᓚᒋᔭᐅᔪᖅ ᐅᕝᕙᓘᓐᓃᑦ ᓚᐃᓴᓐᓯᖃᖅᑐᖅ 
ᐊᑎᓕᐅᖅᓯᒪᓪᓗᓂ ᐃᒪᐃᑦᑑᓂᕐᒥᓄᑦ  

(a)  ᐃᓕᑦᑎᓯᒪᓂᖃᖅᑐᖅ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎ, 
ᐊᑐᕈᓐᓇᖅᐸᐅᒃ ᐃᓕᑦᑎᓯᒪᓂᓕᒃ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ 
ᑎᑎᕋᖅᑎᐅᓂᕆᔭᖓᑦ ᐊᒻᒪ ᐊᑐᕐᓗᓂᐅᒃ ᑕᐃᒎᓯᖓᑦ ᐃᓕᑦᑎᓯᒪᓂᓕᒃ 
ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎ ᐅᕝᕙᓘᓐᓃᑦ 
ᓇᐃᒡᓕᒋᐊᖅᓯᒪᔪᖅ “P.Eng.”-ᒥᒃ ᐅᕝᕙᓘᓐᓃᑦ “ing.”-ᒥᒃ; ᐅᕝᕙᓘᓐᓃᑦ  

(b)  ᐃᓕᑦᑎᓯᒪᓂᓕᒃ ᓄᓇᓕᕆᔨ, ᐱᓕᕆᐊᕆᔭᒃᓴᕆᖕᒪᒍ ᐃᓕᑦᑎᓯᒪᓂᖃᕐᓗᓂ 
ᓄᓇᓕᕆᓂᕐᒥᒃ ᐊᒻᒪ ᐊᑐᕐᓗᓂᐅᒃ ᑕᐃᒎᓯᖓᑦ ᐃᓕᑦᑎᓯᒪᓂᓕᒃ 
ᓄᓇᓕᕆᔨ ᐅᕝᕙᓘᓐᓃᑦ ᓇᐃᒡᓕᒋᐊᖅᓯᒪᔪᖅ “P.Geo.”-ᒥᒃ. 

 
ᐊᓯᐊᒍᑦ ᑕᐃᒎᓯᑦ  

(2) ᐃᓕᑦᑎᓯᒪᓂᓕᒃ ᓄᓇᓕᕆᔨ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᕐᒥ (1)(b)-ᒥ 
ᐃᒪᐃᑦᑐᓐᓇᕆᕗᖅ  

(a)  ᐊᑐᕐᓗᓂ ᑕᐃᒎᓯᖓᑦ ᐃᓕᑦᑎᓯᒪᓂᓕᒃ ᓄᓇᓕᕆᔨ ᐊᒻᒪ 
ᓇᐃᒡᓕᒋᐊᖅᓯᒪᓂᖅ ‘P.Geol.”-ᒥᒃ; ᐅᕝᕙᓘᓐᓃᑦ  

(b)  ᐊᑐᕐᓗᓂ ᑕᐃᒎᓯᕐᒥᒃ ᐃᓕᑦᑎᓯᒪᓂᓕᒃ ᓄᓇᐅᑉ 
ᖃᓄᐃᓕᐅᖅᐸᓪᓕᐊᓂᕆᔭᖓᓂᒃ ᐊᕙᑎᓕᕆᔨ ᐅᕝᕙᓘᓐᓃᑦ 
ᓇᐃᒡᓕᒋᐊᖅᓯᒪᔪᖅ “P.Geoph.”-ᒥᒃ.  

 
ᐱᔪᓐᓇᐅᑎᑦ  

 
ᑐᑭᖓᑦ “ᑎᒥᖁᑎ”  
5.  (1) ᑖᔅᓱᒪ ᑎᑎᕋᖅᓯᒪᓂᐅᑉ ᐃᓚᖓᓂᒃ, “ᑎᒥᖁᑎ” ᐃᓚᖃᖅᐳᖅ ᐱᓕᕆᖃᑎᒌᒃᑐᓂᒃ, 
ᑯᐊᐳᕇᓴ ᐅᕝᕙᓘᓐᓃᑦ ᑲᑐᔾᔨᖃᑎᒌᒃᑐᑦ ᐃᓅᖃᑎᒌᒃᑐᓂᒃ.  
 
ᐱᔪᓐᓇᐅᑎᑦ  

(2) ᑎᒥᖁᑎ ᐊᑐᕈᓐᓇᖅᐳᑦ ᐃᓕᑦᑎᓯᒪᓂᕐᒥᒃ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ 
ᑎᑎᕋᖅᑎᒥᒃ ᐅᕝᕙᓘᓐᓃᑦ ᐃᓕᑦᑎᓯᒪᓂᕐᒥᒃ ᓄᓇᓕᕆᔨᐅᓂᕐᒥᒃ ᐊᑐᕐᓗᓂᔾᔪᒃ ᐊᑎᖓᑦ ᑎᒥᖁᑎᐅᑉ 
ᑭᓯᐊᓂ ᑎᒍᒻᒥᔨ ᐱᔪᓐᓇᐅᑎᒥᒃ ᑐᓂᔭᐅᓐᓂᕈᓂ ᒪᓕᒡᓗᒍ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ 



ᐱᖁᔭᖅ ᐋᕿᒋᐊᕈᑕᐅᓂᐊᕐᓗᓂ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑏᑦ ᐊᒻᒪ ᓄᓇᓕᕆᔨᐅᓂᕐᒧᑦ  

ᑎᑎᕋᖅᑏᑦ, ᓄᓇᓕᕆᔩᑦ ᐊᒻᒪ ᓄᓇᐅᑉ ᖃᓄᐃᓕᐅᕐᓂᕆᔭᖏᓐᓂᒃ ᓄᓇᓕᕆᔩᑦ ᐱᖁᔭᖓᓂᒃ 
(ᓄᓇᑦᓯᐊᒥ).  
 
ᐃᓚᓕᐅᑎᓯᒪᙱᓐᓂᓕᒃ  
 (3) ᑭᓱᑐᐃᓐᓇᐃᑦ ᑖᑉᓱᒪ ᑎᑎᕋᖅᓯᒪᔪᒥᒃ ᐃᓚᖓᓂᒃ ᐱᑎᑕᐅᑦᑕᐅᓕᓂᐊᙱᓚᖅ 
ᑎᒥᖁᑎᒋᔭᐅᔪᖅ ᐱᓕᕆᐊᖃᕐᓂᐊᕐᓗᑎᒃ ᐃᓕᑦᑎᓯᒪᓂᖃᑦᑎᐊᖅᑐᓄᑦ ᓴᓇᔭᐅᓂᐊᖅᑐᓄᑦ 
ᐋᖅᑭᒃᓱᐃᔨᓄᑦ ᑎᑎᕋᖅᑎᒥᒃ ᐅᕝᕙᓖᓐᓃᑦ ᓄᓇᓕᕆᔨᒥᒃ ᐱᔪᓐᓇᐅᑎᖃᙱᓪᓗᑎᒃ 
ᐱᓕᕆᐊᕆᔭᖏᑦ ᐃᒪᐃᒃᑯᑎᒃ  

(a)  ᑲᒪᒋᔭᐅᓗᓂ ᐃᖅᑲᓇᐃᔭᖅᑎᒧᑦ ᐃᓚᒋᔭᐅᔪᖅ ᐅᕝᕙᓖᓐᓃᑦ 
ᓚᐃᓴᓐᓯᖃᕈᓂ;  

(b)  ᐊᑐᖅᑕᐅᓪᓗᐊᕐᓗᓂ ᑭᓯᒥ ᑎᒥᖁᑎᒋᔭᐅᔪᒧᑦ ᐊᒻᒪ ᐊᑐᖅᑕᐅᖏᒃᑯᓂ 
ᐅᑯᓄᖓ ᐅᕝᕙᓖᓐᓃᑦ ᑐᓂᔭᐅᓯᒪᙱᒃᑯᓂ ᐊᓯᖏᓐᓄᑦ ᐱᓕᕆᔨᐅᔪᓄᑦ; 
ᐊᒻᒪ  

(c)  ᐊᒃᑐᐊᓂᖃᙱᒃᑯᓂ ᐊᑦᑕᓇᖅᑐᒦᑎᑦᑕᐅᓕᓂᖏᑦ ᓇᓕᒥᐊᖓᑕ ᐃᓄᖕᒧᑦ. 
 

ᐊᑭᓕᕆᐊᖃᕐᓂᖅ  
 
ᓴᐳᔾᔭᐅᓯᒪᓂᖅ ᐊᑭᓕᕆᐊᖃᕐᓂᕐᒧᑦ  
6.  ᖃᓄᐃᓕᐅᖅᑐᖃᕆᐊᖃᙱᓚᖅ ᑲᑎᒪᔨᓄᑦ ᐃᓚᒋᔭᐅᖃᑕᐅᔪᒧᑦ, ᐃᓚᒋᔭᐅᖃᑕᐅᔪᒧᑦ 
ᓱᐊᒃᓯᓂᕐᒧᑦ ᑲᑎᒪᔨᕋᓚᓄᑦ, ᖃᐅᔨᓴᖅᑎ, ᐊᐅᓚᑦᑎᔨ, ᐃᖅᑲᓇᐃᔭᖅᑎ ᑲᑐᔾᔨᖃᑎᒌᓄᑦ 
ᐅᕝᕙᓘᓐᓃᑦ ᐃᓄᒃ ᐃᓕᓴᐃᔨᒋᔭᐅᓗᓂ, ᑭᓱᒥᐊᕐᓄᑦ ᖃᓄᐃᓕᐅᖅᑕᐅᔪᓄᑦ ᐃᓄᖕᒧᑦ 
ᐱᑦᑎᐊᕋᓱᐊᕐᓗᓂ ᐊᒻᒪ ᒪᓕᒃᑐᒥᒃ ᑖᔅᓱᒥᙵᑦ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᖏᓐᓂᒃ 
ᑲᑐᔾᔨᖃᑎᒌᒃᑐᓄᑦ. 
 

ᐱᕋᔭᖕᓃᑦ ᐊᒻᒪ ᐊᓄᓪᓚᒃᓰᔾᔪᑎᑦ  
 
ᐱᕋᔭᖕᓂᖅ ᐊᒻᒪ ᐊᓄᓪᓚᒃᓰᔾᔪᑎᑦ - ᒪᓕᒐᖅᑎᒎᖏᑦᑐᒥᒃ ᐱᓕᕆᐊᖃᕐᓂᖅ  
7.  ᑭᓇᒥᐊᖅ ᓯᖁᒥᑦᑎᔪᖅ ᐃᓚᖓᓂᒃ 3-ᒥ ᐸᓯᔭᒃᓴᐅᕗᖅ ᐱᕋᔭᖕᓂᕐᒥᒃ ᐊᒻᒪ 
ᐊᑭᓖᒋᐊᖃᕐᓗᓂ ᓴᖐᓐᓂᖅᓴᒥᒃ ᐃᖅᑲᖅᑐᖅᑕᐅᓗᓂ ᑮᓇᐅᔭᐃᖅᑎᑕᐅᓂᐊᕐᓗᓂ 
ᐅᖓᑖᓅᕈᔾᔨᖏᓪᓗᒍ $10,000.00-ᓂᒃ.  
 
ᑕᒪᐃᓐᓂᒃ ᐱᕋᔭᖕᓂᖅ ᐊᒻᒪ ᐊᓄᓪᓚᒃᓰᔾᔪᑎ  
8.  ᑭᓇᒥᐊᖅ ᓯᖁᒥᑦᑎᔪᖅ ᑖᔅᓱᒥᖓ ᐱᖁᔭᕐᒥᒃ ᑕᐃᒫᒃ ᓇᓗᓇᐃᖅᑕᓯᒪᖏᑦᑐᒥᒡᓗ 
ᐊᓄᓪᓚᒃᓰᓂᖃᖅᑐᒥᒃ ᐸᓯᔭᒃᓴᐅᕗᖅ ᐱᕋᔭᖕᓂᕐᒥᒃ ᐊᒻᒪ ᐊᑭᓖᔭᕆᐊᖃᖅᐳᖅ ᓴᖐᓐᓂᖅᓴᒥᒃ 
ᐃᖅᑲᖅᑐᖅᑕᐅᓂᖃᕐᓗᓂ ᑮᓇᐅᔭᐃᖅᑎᑕᐅᓂᐊᕐᓗᓂ ᐅᖓᑖᓅᕈᔾᔨᖏᓪᓗᒍ $5,000.00-ᓂᒃ.  
 
ᑭᒡᓕᖃᖅᑎᑦᑎᓂᕐᒧᑦ ᐊᑯᓂᐅᑎᒋᓂᖓᑦ  
9.  ᐸᓯᔭᐅᔪᖃᕈᓂ ᒪᓕᒡᓗᒍ ᑖᓐᓇ ᐱᖁᔭᖅ ᐱᒋᐊᖅᑎᑕᐅᖏᑐᐃᓐᓇᕆᐊᖃᖅᐳᖅ ᐃᒻᒪᖄ 
ᑭᓯᐊᓂ ᐅᖓᑖᓂ ᒪᕐᕉᖕᓂᒃ ᐊᕐᕌᒌᖕᓂᒃ ᐊᓂᒍᕈᑎᒃ ᑕᐃᑲᙵᑦ ᐅᓪᓗᖓᓂᒃ 
ᐱᕋᔭᖕᓂᕋᖅᑕᐅᓚᐅᖅᑐᒥᒃ.  
 



ᐱᖁᔭᖅ ᐋᕿᒋᐊᕈᑕᐅᓂᐊᕐᓗᓂ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑏᑦ ᐊᒻᒪ ᓄᓇᓕᕆᔨᐅᓂᕐᒧᑦ  

ᐱᖁᑏᑦ ᐊᒻᒪ ᐊᑭᓕᒃᓴᐅᓇᔭᖅᑐᑦ ᑲᑐᔾᔨᖃᑎᒌᒃᑐᓄᑦ  
 
ᐊᕕᒃᑐᖅᑕᐅᓂᖏᑦ ᐱᖁᑎᓂ ᐊᒻᒪ ᐊᑭᓕᒃᓴᐅᓇᔭᖅᑐᓪᓗ  
10.  ᐱᖁᑏᑦ ᐊᒻᒪ ᐊᑭᓕᒃᓴᐅᓇᔭᖅᑐᑦ ᑲᑐᔾᔨᖃᑎᒌᒃᑐᓄᑦ ᐊᕕᒃᑐᖅᑕᐅᓂᐊᖅᐳᑦ 
ᖃᓄᐃᓕᖓᓂᖏᑦ ᐊᒻᒪ ᒪᓕᒡᓗᒋᑦ ᖃᓄᐃᓕᐅᕆᐊᖃᕐᓂᕐᒥᒃ ᓴᖅᑭᑕᐅᓯᒪᔪᑦ ᐃᓚᖏᓐᓂᒃ 61-ᒥᒃ 
ᑎᑭᐅᑎᓗᒍ 64-ᒧᑦ ᒪᒃᐱᖅᑐᕋᖏᓐᓂᒃ ᒪᓕᒡᓗᒋᑦ ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑏᑦ, 
ᓄᓇᓕᕆᔩᑦ ᐊᒻᒪ ᓄᓇᐅᑉ ᖃᓄᐃᓕᐅᕐᓂᕆᔭᖏᓐᓂᒃ ᓄᓇᓕᕆᔩᑦ ᐱᖁᔭᖓᓂᒃ (ᓄᓇᑦᓯᐊᒥ).  
 

ᐱᒻᒪᕆᐅᓂᓕᖕᓂ ᐋᖅᑭᒋᐊᖅᓯᓂᖅ  
 

ᐃᒡᓗᐊᓗᖃᕐᓂᕐᒧᑦ ᐱᖁᔭᖅ  
 
11.  ᐃᓚᒃᑲᓐᓂᖓᓂᒃ 6(1)-ᒥ ᐃᒡᓗᐊᓗᖃᕐᓂᕐᒧᑦ ᐱᖁᔭᖓᓂᒃ ᐋᖅᑭᒋᐊᖅᑕᐅᕗᖅ ᐃᒫᒃ  

(a) ᐲᖅᑕᐅᓪᓗᓂ “ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᖅ, 
ᓄᓇᓕᕆᓂᕐᒧᑦ ᐊᒻᒪ ᓄᓇᐅᑉ ᖃᓄᐃᓕᐅᖅᐸᓪᓕᐊᓂᕆᔭᖓᓂᒃ 
ᐊᕙᑎᓕᕆᓂᕐᒧᑦ ᐃᖅᑲᓇᐃᔮᖏᓐᓄᑦ ᐱᖁᔭᖓᓂᒃ (ᓄᓇᑦᓯᐊᖅ)” 
ᑐᑭᖓᓂᒃ “ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎ” ᐊᒻᒪ 
ᐃᓚᖔᕐᓗᒍ “ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑎᐅᓂᖅ ᐊᒻᒪ 
ᓄᓇᓕᕆᓂᖅ ᐃᖅᑲᓇᐃᔮᖏᑦ ᐱᖁᔭᖓᑦ (ᓄᓇᑦᓯᐊᖅ)”; ᐊᒻᒪ   

(b) ᐲᖅᑕᐅᓪᓗᓂ “ᑲᓇᑕᒥ ᓄᓇᓂ ᖃᐅᔨᓴᕐᓂᕐᒧᑦ ᐱᖁᔭᖓᑦ” ᑐᑭᖓᓂᒃ 
“ᖃᐅᔨᓴᖅᑎ” ᐊᒻᒪ ᐃᓚᔭᐅᖔᕐᓗᓂ “ᑲᓇᑕᒥ ᓄᓇᓂᒃ 
ᖃᐅᔨᓴᖅᑎᖏᓐᓄᑦ ᐱᖁᔭᖅ”.  

 
ᐲᖅᓯᓂᖅ  

 
12. ᓴᓇᔭᐅᓂᐊᖅᑐᓄᑦ ᐋᖅᑭᒃᓱᐃᔨᓄᑦ ᑎᑎᕋᖅᑏᑦ, ᓄᓇᓕᕆᔩᑦ ᐊᒻᒪ ᓄᓇᐅᑉ 
ᖃᓄᐃᓕᐅᕐᓂᕆᔭᖏᓐᓂᒃ ᓄᓇᓕᕆᔩᑦ ᐱᖁᔭᖅ (ᓄᓇᑦᓯᐊᒥ), S.N.W.T. 1998, c. 38, s.5, 
ᐊᑐᓕᖅᑎᑕᐅᕗᖅ ᑐᕌᖓᓪᓗᓂ ᓄᓇᕗᒻᒧᑦ ᐃᓚᖓᑎᒍᑦ ᑎᑎᕋᖅᓯᒪᔪᒥᒃ 76.05-ᒥ ᓄᓇᕗᑦ 
ᐱᖁᔭᖓᓂᒃ, ᐲᖅᑕᐅᕗᖅ.  
 

ᐊᑐᓕᖅᑎᑕᐅᓂᖓ  
 

ᐊᑐᓕᖅᑎᑕᐅᓂᖓ 
13. ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᓇᓕᒥᐊᖓᑦ ᐃᓚᖏᑦ ᑖᔅᓱᒪ ᐱᖁᔭᐅᑉ ᐊᑐᓕᖅᑎᑕᐅᕗᖅ 
ᐅᓪᓗᖓᓂᒃ ᐅᕝᕙᓘᓐᓃᑦ ᐅᓪᓗᖏᓐᓂᒃ ᐋᖅᑭᒃᑕᐅᒍᓂ ᑲᒥᓯᓇᐅᑉ ᑎᓕᓯᔾᔪᑎᒋᔭᖓᓂᒃ.  

